
TAMKO LA MSIMAMO

Jeshi la Wokovu linaamini kwamba watu 
wote wameumbwa kwa mfano wa Mungu 
na linathibitisha utakatifu wa mwili wa 
binadamu na mahusiano, yenye msingi wake 
kwenye mafundisho ya Maandiko. Picha za 
uchi inaonekana kuwa na upinzani wa haya. 
Kwa hiyo, utengenezaji wake, usambazaji na 
matumizi yake lazima vikomeshwe.

Jeshi la Wokovu linachukia kuenea 
kwa upatikanaji wowote rahisi wa aina 
zote za picha za uchi, nalo litafanya kila 
linalowezekana kuzuia utengenezaji wake, 
usambazaji na matumizi yake.

Jeshi la Wokovu kipekee linasikitishwa na 
picha za uchi za watoto za aina zote na kwa 
nguvu zote linapinga utengenezaji, usambazaji 
na matumizi ya picha za watoto kwa makusudi 
ya ngono.

TMWK

MSINGI NA YALIYOMO

Ufafanuzi wa picha za uchi unaweza 
kutofautiana katika tamaduni mbalimbali na 
mtazamo wa mataifa, na picha za uchi kwa 
viwango mbalimbali zinatakiwa kudhibitiwa na 
na kuwekewa vizuizi vya kisheria. Kwa kusudi 
la tamko hili, picha za uchi zinafafanuliwa 
kuwa ni uchapishaji au nyenzo za kuona zilizo 
na maelezo ya wazi au onyesho la viungo vya 
ngono au onyesho la vitendo, vinavyolenga 
kuhamasisha msisimko wa ngono.1

Kukubalika kwa maendeleo ya kuenea kwa 
mawasaliano ya mtandaoni kumetengeneza njia 
rahisi ya kusambaza na kutumia picha za uchi. 
Kufikiwa na picha za uchi kunaweza kuelezwa 
hivi leo sehemu nyingi duniani kuwa ni jambo 
la kawaida. Ukuaji wa haraka wa mtandao wa 
kijamii (Facebook, Twitter, n.k.) unafungua 
maeneo mapya ya kuwanyonya watoto na watu 
wazima kupitia kwa kamera za mtandaoni, 
kamera za simu au kutuma ujumbe wa ngono 
(hiyo ni, kutuma ujumbe wa wazi wa ngono au 
picha za mtu binafsi kwa kutumia simu). 

Picha za uchi zinaweza kuleta madhara 
makubwa kwa mahusiano. Watafiti 
wanaonyesha matokeo ya kutazama picha 
za uchi, wanaume hutoa taarifa kwamba wao 
huzingatia zaidi mwili wa mwenza kuliko 
tendo lenyewe la ngono. Wanawake hutoa 
taarifa za kinyume zaidi za matokeo pamoja 
na picha za sehemu ya chini ya mwili, wenza 
wanaotamani miili yao, huonyeza msukumo 
wa kutaka kutenda tendo linaloonekana katika 
mkanda wa picha za uchi na hupunguza hamu 
ya kufanya tendo lenyewe la ngono.2 Katika 
dhana ya ndoa, matumizi ya picha za uchi 
kuongeza furaha ya tendo la ndoa hukiuka 
mahusiano ya tendo la ndoa kati ya mume na 
mke kwa kuongezea, akilini, mtu mwingine au 
tendo lililo nje ya ndoa.

1	 Oxford Dictionary. Pornography.
2	 Julie M. Albright. Sex in America Online: An Exploration 

of Sex, Marital Status, and Sexual Identity in Internet Sex 
Seeking and Its Impacts.

Kuna ushahidi, angalau kwa wanaume, 
kwamba matumizi ya picha za uchi yanaweza 
kusababisha tabia ya kukubali zaidi ngono ya 
vijana, ngono ya watu wazima kabla ya ndoa, 
na ngono nje ya ndoa. Vile vile kuna uwiano 
kati ya matumizi ya picha za uchi na kuhusika 
halisi na ngono nje ya ndoa na tabia ya ngono 
kwa malipo.3

Wakati wote wanaume na wanawake ni 
wahusika wa picha za uchi, picha za uchi 
mara nyingi hudhalilisha na huwalenga hasa 
wanawake, na matokeo yake hushusha 
thamani ya ubinadamu wao na usawa wao na 
wanaume. Asilimia ndogo ya watu wanaweza 
kutengeneza utegemezi wa picha za uchi 
zinazoonekana kwa kuzitazama sana, kusoma 
na kufikiria picha za uchi na matukio ya ngono 
kwa madhara ya maeneo mengine ya maisha, 
kufikia matumizi ya picha za uchi kufanana na 
tabia ya ulevi.4 Picha za uchi katika mtandao 
zimeonekana kuwa ni shughuli inayoweza 
kuongoza kuelekea kwenye tabia hii.5

Ni vigumu kupima kwa uthabiti ukubwa wa 
kiwanda cha picha za uchi duniani. Hata 
hivyo, kuruhusu uwezekano wa ripoti ya 
mapato iliyokuzwa ya kiwanda chenyewe, 
watafiti wa kujitegemea wako tayari kukubali 
kwamba huzalisha dola makumi ya mabilioni 
kwa mwaka.6 Mwaka 2005 picha za uchi 
zilichukua asilimia 69 ya wanaolipa kutazama 
katika mtandao.7

3	 P.J. Wright. U.S. Males and Pornography.1973–2010: 
Consumption, Predictors, Correlates.

4	 M.W. Ross, S.A. Mansson, & K. Daneback. Prevalence, 
Severity, and Correlates of Problematic Sexual Internet Use 
in Swedish Men and Women.

5	 Rory Reid et. al. Report on Findings in a DSW-5 Field Trial 
for Hypersexual Disorder.

6	 D.C. Johnston. Indications of a slowdown in sex 
entertainment trade.

7	 A. Forgione. The Good, the Bad, and the Ugly: the Frontiers 
of Internet Law.

MSINGI WA MSIMAMO WA  
JESHI LA WOKOVU

Biblia inatuonyesha urafiki wa karibu wa tendo 
la ndoa, kuwa ni takatifu na lililobarikiwa na 
Mungu, kuwa ni jema (Mwanzo 2:23- 24). 
Jeshi la Wokovu linathibitisha utakatifu wa 
mahusiano ya tendo la ndoa yenye msingi 
wake kwenye mafundisho ya Maandiko 
(1 Wakorintho 6:13b, 18-20; Mathayo 5:27‑28). 
Kama Wakristo tumeitwa kuwajali walio 
katika mazingira hatarishi, kushikilia utu wa 
mwanadamu na kudumisha uadilifu.

Picha za uchi hushambulia na huvuruga 
makusudi ya Mungu kwa mahusiano 
ya binadamu
Picha za uchi hudhoofisha ujinsia, husisitiza 
kimwili na kupuuza mahusiano ya upendo 
na kujitoa. Badala ya kutoa urafiki wa karibu, 
picha za uchi huzidisha tamaa yenye msingi 
wake kwenye ndoto. Picha za uchi zinaweza 
kuongeza matarajio katika uhusiano wa 
binadamu ambayo hayawezi kufikiwa katika 
mahusiano ya kujitoa ya wawili na, kwa hiyo, 
zinaweza kudhuru sana.

Picha za uchi sio tu ni swala la maadili 
ya faragha bali ni swala la utendaji usio 
na maadili wa shughuli hii
Biashara ya picha za uchi ni pana na pato 
lake muhimu duniani hupatikana kupitia 
kwa usambazaji wa picha za uchi. Jeshi la 
Wokovu linaamini kwamba watu wote wana 
haki ya kulindwa kutokana na unyonyaji wa 
kibiashara unaoshusha thamani ya watu kwa 
ajili ya mapato ya kibiashara, na hupingana 
na uboreshaji wa jinsia zote ya kiume na kike 
ambayo inawakilishwa na biashara ya picha 
za uchi. 

Vile vile kuna ushahidi unaoonyesha kuna 
mahusiano kati ya biashara ya picha za uchi 
na swala la usafirishaji haramu wa binadamu,1 
pamoja na maswala ya usafirishaji wa watu 
kwa kusudi la kutengeneza picha za uchi.2 
Uwiano kati ya picha za uchi na matumizi 
na mienendo ya ngono kwa malipo huingia 
kwenye mahitaji ya ngono kibiashara, yenye 
muungano unaotambulika wa swala la 
usafirishaji kwa kusudi la ngono.3

Jeshi la Wokovu linaona usafirishaji 
haramu wa binadamu kuwa ni kinyume 
na kanuni za uhuru na utu, na limejitoa 
kikamilifu kupambana na hili kwa njia yoyote 
litakavyojifunua.4

Picha za uchi huvuruga maadili ya tendo 
la ndoa 
Upatikanaji kwa urahisi wa misingi migumu ya 
picha za uchi hukuza badiliko katika mtazamo 
kuhusu lipi ni sahihi na lipi sio sahihi katika 
mahusiano ya tendo la ndoa. Picha za uchi 
zinaweza kulea imani kwamba chochote 
kinaruhusiwa katika mahusiano ya tendo la 
ndoa ili mradi ni cha makubaliano; huu ni 
msimamo ambao Jeshi la Wokovu haliukubali.

1	 Arizona State News. Human trafficking activity on adult 
entertainment website more pervasive than expected.

2	 M. Eberstadt & M.A. Layden. The Social Costs 
of Pornography: A Statement of Findings and 
Recommendations.

3	 USA Department of State. Trafficking in Persons Report.
4	 The Salvation Army. International Positional Statement on 

Modern Slavery and Human Trafficking.

MAJIBU KWA VITENDO

1.	 Jeshi la Wokovu kwa kutambua halitaunga 
mkono (pamoja na njia zetu za uwekezaji) 
biashara yoyote inayotoa nafasi ya au 
inayokuza picha za uchi katika masoko au 
mauzo. Tutakapotambua mahusiano haya, 
tutahimiza kuachana na uwekezaji wowote 
ulio na muungano na biashara ya picha 
za uchi.

2.	 Jeshi la Wokovu litaunga mkono sheria za 
umma zinazo dhibiti kwa haki utengenezaji 
na upatikanaji wa picha za uchi. 

3.	 Jeshi la Wokovu litakuza uelewa wa 
watu dhidi ya kuenea kwa kukubalika 
kwa picha za uchi katika nafasi za umma 
zinazopatikana kwa urahisi. 

4.	 Jeshi la Wokovu litafanya kazi na wale 
wanaotaabika na kuachana na matumizi 
ya picha za uchi, likielewa kwamba 
msaada wa namna hii wakati mwingine 
unaweza kuhitaji msaada wa ushauri 
wa kitaalamu. 

5.	 Jeshi la Wokovu linaunga mkono elimu 
ya tendo la ndoa kwa vijana inayosisitiza 
uzuri wa jinsia za binadamu kulingana na 
mawazo ya Biblia.

6.	 Jeshi la Wokovu linaunga mkono jitihada 
za kutumia aina yoyote ya vyombo vya 
habari kuhakikisha kuwa watu zaidi, hasa 
vijana, wana nafasi ya kukuza uelewa 
wao wa tofauti kati ya nini kinaweza kuwa 
cha manufaa na kipi kinaweza kuwa cha 
madhara kwa upande wa swala la tendo 
la ndoa.

7.	 Jeshi la Wokovu litapinga unyonyaji wa 
ngono wa watu wote kwa njia yoyote.

8.	 Jeshi la Wokovu litaendelea kudumisha 
sera na taratibu zinazozuia upatikanaji 
wa picha za uchi katika mpango 
wowote au eneo la ofisi lililopo chini ya 
usimamizi wake.

Imepitishwa na Jenerali, Novemba 2014.

Mawazo yaliyoelezwa katika tamko la msimamo 
wetu kimataifa ndiyo msimamo rasmi wa Jeshi la 
Wokovu kuhusu maswala yaliyoelezwa, na hayatakiwi 
kubadilishwa kwa njia yoyote bila ya idhini ya Makao 
Makuu ya Kimataifa kwa maandishi.

